
Abstrak: Naskhah ini, yang berkisar kepada teori dalam bidang sains sosial
adalah himpunan usaha dan garapan penulis-penulis muda yang berbakat
dan mahir dalam bidang masing-masing. Penghasilan buku ini didorong
oleh betapa pentingnya kefahaman dan ketepatan teori dalam memastikan
penyelidikan yang dibuat bersandarkan asas yang kukuh bagi menghasilkan
penyelidikan yang berkualiti dan berimpak tinggi. Buku ini merupakan
buku yang terawal seumpamanya di pasaran. Walaupun dengan penjelasan
yang minimum, ia mampu mengutarakan idea daripada pelbagai teori
dalam Bahasa Kebangsaan. Kami juga yakin ia mampu menjadi penanda
aras untuk penulis-penulis di masa hadapan untuk mencabar dan
mengetengahkan lagi isu-isu yang berkaitan teori yang lebih segar serta
kontemporari.

didorong oleh betapa pentingnya kefahaman dan ketepatan teori dalam

idea daripada pelbagai teori dalam Bahasa Kebangsaan. Kami juga yakin

RUMUSAN BAB

Teori dalam Sains Sosial Kontemporari Kritikan
dan Aplikasi

BAB 1 menerangkan tentang Kecerdasan Menghadapi Cabaran atau
Adbversity Quotient (AQ) iaitu kemampuan seseorang untuk menghadapi
cabaran dalam hidup dan menukarkan cabaran tersebut kepada kejayaan.
Penerokaan teori AQ telah membawa dimensi baharu dalam kehidupan
manusia merentas lapangan. AQ mempunyai empat konstruk iaitu
Kawalan, Kepunyaan, Jangkauan dan Ketahanan. Sorotan literatur juga
menunjukkan wujudnya perhubungan antara AQ dengan pelbagai jenis
kecerdasan utama yang lain sekali gus memberikan petunjuk bahawa AQ
sangat berpotensi untuk membantu seseorang mengukuhkan kecerdasan
lainnya. Selain itu, teoriini membantu seseorang untuk menilai kemampuan
daya tahan mereka dalam menghadapi cabaran secara. Kajian lanjutan
juga boleh dilakukan dengan meneroka fungsi AQ secara lebih meluas
melalui replikasi kajian yang berbeza dan perkaitan dengan variabel yang
berpotensi.

BAB 2 membincangkan manfaat konsep pendedahan alam semula
jadi dikatakan berpotensi di dalam mengurangkan tekanan psikologi dan
fisiologi. Selari dengan dakwaan Teori Restorasi Penumpuan ataupun
Attention Restoration Theory (ART) menekankan aspek keupayaan
kognitif dalam bentuk tumpuan terarah melalui pendedahan alam semula
jadi sebagai satu sumber bantuan psikologikal untuk melawan keletihan
minda. Teori ini mengesyorkan empat ciri pilihan kualiti restorasi yang
dikenalpasti melalui konfigurasi persekitaran yang menyumbang kepada
aspek pengalaman pemulihan. Empat ciri pilihan kualiti restorasi yang
membentuk persekitaran pemulihan iaitu berjauhan, luas, daya tarikan dan
keserasian yang menandakan keperluan bagi individu untuk mengalihkan
tumpuan diri daripada keadaan mendesak untuk seketika. Sehingga kini,
pelbagai kajian masih merujuk kepada teori ART bagi kajian perbandingan
kesan pendedahan alam semula jadi dan kawasan urban serta pilihan
aktiviti di dalam memperolehi kesan restorasi dari aspek kesihatan serta
kesejahteraan.

BAB 3 membahaskan tentang Teori Feminis lebih daripada satu konsep
yang meliputi skop luas melampaui pertimbangan gender. Ahli terapi
feminis komited terhadap perubahan sosial dan hubungan kaunseling
antara klien dan terapis dikenali sebagai egalitarian. Mereka juga lebih

fokus kepada advokasi dalam masyarakat dan menggalakkan pelanggan
mengambil tindakan sosial. Terdapat empat pendekatan terhadap teori
ini. Teori Feminis digunakan dalam kebanyakan bidang seperti di tempat
kerja, politik, multikulturalisme, konteks perubatan dan keadilan sosial.
Kritikan yang paling menonjol mengenai teori ini adalah bahawa ahli terapi
feminis tidak mengambil atau menghargai sikap neutral serta dikenali
sebagai penyokong perubahan sosial dalam bidang ketidaksamaan,
pendidikan, kebebasan dan memperkasakan hak-hak wanita. Kelebihan
Teori Feminis turut mendedahkan jurang di antara jantina terutamanya
dalam sektor pekerjaan dan membantu melindungi wanita serta kanak-
kanak dari keganasan dan penderaan. Konsep keadilan sosial dalam
teori ini menggalakkan perubahan alam sekitar, sosial dan politik dalam
masyarakat.

BAB 4 membincangkan pula tentang Teori Pilihan Glasser yang
diasaskan oleh seorang ahli psikiatri Amerika, William Glasser sekitar
tahun 1970 dengan nama Teori Kawalan. Walau bagaimanapun pada
tahun 1996, Glasser telah menukar nama teori tersebut kepada Teori
Pilihan memandangkan terdapat kekeliruan dengan Teori Kawalan
Persepsi oleh William T. Power. Andaian Teori Pilihan ini ialah penyakit
mental disebabkan oleh rasa tidak gembira yang dialami oleh pesakit
dan bukannya disebabkan oleh gangguan fungsi otak. Kelebihan dan
kekurangan teori ini turut dibincangkan, antaranya praktikal dan
fleksibiliti teori ini dalam memenuhi keperluan psikologi manusia serta
tumpuan pengaplikasian teori menjurus kepada bidang psikologi dan
kaunseling berbanding bidang sains sosial yang lain.

BAB 5 membahaskan Teori Pembelajaran Konstruktivis Sosial
diperkenalkan oleh Lev Vygotsky (1978) di mana beliau melihat
pembelajaran sebagai satu proses sosialisasi dan pembudayaan melalui
interaksi dengan orang lain yang lebih berpengetahuan (The More
Knowledgeable Other) dalam usaha mencapai objektif pembelajaran. Teori
Pembelajaran Konstruktivis Sosial ini menekankan kepentingan interaksi
berasaskan rakan sebaya dan perkongsian pengetahuan dalam pembinaan
pengetahuan dan pemahaman individu. Tema The More Knowledgeable
Other ini atau MKO menunjukkan bahawa pelajar boleh belajar dari orang
lain yang mempunyai pemahaman yang lebih baik atau keupayaan yang
lebih tinggi dalam tugas, proses atau konsep tertentu.

BAB 6 membahaskan tentang masalah gangguan tidur atau lebih
dikenali sebagai insomnia iaitu salah satu kecelaruan psikologi yang
paling kerap berlaku dalam kalangan masyarakat. Insomnia bukan sahaja
mempunyai kesan negatif kepada kesihatan fizikal dan mental, malah ia
turut menjejaskan hubungan sosial, fungsi kognitif dan produktiviti di

tempat kerja. Teori Kognitif Harvey untuk Insomnia telah dikemukakan
oleh A. G. Harvey yang menfokus kepada proses kognitif dalam berlakunya
insomnia (Harvey 2002). Teori ini digunakan dalam banyak kajian untuk
memahami masalah insomnia, rawatan dan pemulihan (Contohnya:
Harvey, Tang & Browning 2005; Ramlee, Afolalu & Tang 2016; Tang,
Schmidt & Harvey 2007). Bab ini akan mengupas dengan lebih lanjut
komponen Teori Kognitif Harvey, bidang kajian yang relevan, kelebihan
dan kritikan terhadap teori ini.

BAB 7 menerangkan tentang peranan manusia itu bukan lagi dilihat
sebagai faktor sekunder tetapi adalah faktor utama dalam memandu
tingkah laku seseorang individu itu (Bandura 1990). Faktor motivasi
seperti keyakinan diri dilihat sebagai faktor paling utama dalam
penghasilan tingkah laku di samping faktor persekitaran yang lain seperti
sokongan, hukuman mahupun penghargaan (Constantinou, Panayiotou,
Konstantinou, Loutsiou-Ladd & Kapardis, 2011). Semua faktor ini dilihat
mempunyai pengaruh terhadap tingkahlaku namun dalam kadar dan
magnitud yang berbeza. Justeru, bab ini akan membincangkan secara
terperinci berkenaan pengaruh kognitif dan persekitaran dalam penentuan
tingkah laku.

BAB 8 merungkai Teori Analisis dan Pembangunan Institusi atau
Institutional Analysis and Development (IAD) iaitu salah satu teori untuk
mencapai amalan perancangan pihak berkepentingan yang berkesan.
Institusi adalah sistem peraturan (formal dan / atau tidak formal) yang
ditakrifkan oleh rangka untuk membangunkan interaksi manusia. Institusi
ditakrifkan sebagai badan teratur yang disusun oleh undang-undang dan
strategi pengurusan yang boleh menjejaskan keputusan yang dibuat oleh
tindakan tertentu. Oleh itu, Analisis dan Pembangunan Institusi ditakrifkan
sebagai satu set analisis untuk mereka bentuk dan membentuk interaksi
susunan institusi dengan tingkah laku manusia. Selain itu, susunan ini
merujuk kepada keupayaan institusi untuk membentuk dan melaksanakan
dasar tertentu serta elemen strategik tadbir urus.

BAB 9 membahaskan Teori Aktiviti Budaya-Sejarah (TABS) atau
Cultural-Historical Activity Theory (CHAT) diperkenalkan oleh Engestrom
(1987) dengan mengubah konsep ‘Teori Aktiviti Leontev menjadi
model ‘Sistem Aktiviti’ berbentuk diagram. Namun, CHAT adalah teori
yang mempunyai sejarah pembangunannya tersendiri. Oleh itu, bab ini
membincangkan sejarah pembangunan CHAT untuk memahami mengapa
dan bagaimana CHAT dapat digunakan dalam penyelidikan. Seterusnya,
kelemahan generasi pertama dan kedua dalam sejarah pembangunan teori
ini sehingga tercetusnya generasi ketiga atau CHAT dibincangkan dengan
terperinci.

BAB 10 menerangkan tentang Teori Tingkah Laku Terancang atau
Theory of Planned Behavior. Teori ini dibangunkan oleh Ajzen (1985, 1987,
1991) kesinambungan daripada Teori Tindakan Beralasan (Theory of
Reasoned Action) yang telah dibangunkan oleh Fishbein dan Ajzen (1975)
serta Ajzen dan Fishbein (1980). Teori ini menerangkan tentang tingkah
laku manusia ditentukan oleh keinginan dan kawalan tingkah laku yang
dirasakan. Manakala keinginan pula ditentukan oleh tiga komponen iaitu
sikap, norma subjektif dan kawalan tingkah laku. Kelebihannya, teori ini
banyak digunakan dalam pelbagai kajian terutama dalam menjangkakan
tingkah laku individu yang terlibat dengan gejala sosial, tingkah laku
negatif dan posistif. Kekurangannya, ramai pengkritik menyatakan
bahawa lebih banyak lagi faktor yang boleh dipertimbangkan dalam teori
ini. Teori lebih mengukur kepada ukuran kognitif dan tidak mengukur
keperluan serta emosi seseorang. Sebagai contoh seseorang yang sangat
sukakan makanan laut, namun pada ketika dia sangat kenyang dia tetap
akan menolak makanan laut jika dipelawa untuk makan. Begitu juga
dengan emosi, seseorang yang berniat untuk bertoleransi dengan kaum
lain mungkin bertindak tidak bertoleransi apabila emosinya pada ketika itu
sedang marah.Teori Tingkah Laku Terancang adalah hasil kesinambungan
daripada Teori Tindakan Beralasan (Theory of Reasoned Action).

BAB 11 pula membahaskan tentang Teori Sistem Ekologikal
menjelaskan bahawa perkembangan kanak-kanak adalah hasil interaksi
dengan persekitaran yang merangkumi ibu bapa, keluarga, rakan-
rakan, sekolah, jiran dan ahli masyarakat. Dalam konteks teori ini,
interaksi kanak-kanak dengan persekitaran mereka dipercayai dapat
mempengaruhi proses pertumbuhan dan perkembangan dalam diri
mereka. Menurut Bronfenbrenner, Teori Sistem Ekologikal adalah
penting kerana dapat menjamin kelancaran sebuah sistem sosial kerana
kehidupan dan persekitaran sememangnya tidak dapat dipisahkan.
Berasaskan kepada pendekatan ekologikal juga, sesuatu fenomena sosial
yang berlaku sukar untuk dijelaskan dengan hanya meneliti satu faktor
kerana pelbagai faktor saling mempengaruhi di antara satu sama lain. Ini
bermakna, teori ekologikal oleh Bronfenbrenner ini mempunyai ciri-ciri
yang tersendiri dan menerangkan konsep asas pendekatan ekologikal iaitu
organisme, persekitaran dan tindak balas di antara kedua-duanya. Teori
Ekologikal Bronfenbrenner dilihat berbeza dengan teori yang lain kerana
ia melihat proses perkembangan manusia berdasarkan satu gambaran
yang menyeluruh dan mengambil kira semua faktor yang terdapat dalam
konteks manusia. Ia juga menunjukkan bagaimana semua faktor tersebut
berhubung kait dalam bentuk kitaran dan dapat mempengaruhi antara
satu sama lain.

Bab 12 ini menerangkan tentang Model Penerimaan Teknologi yang
sering digunakan bagi menjelaskan penerimaan teknologi dan sistem
maklumat dalam pelbagai bidang. Bab ini dimulakan dengan pengenalan,
Model Penerimaan Teknologi, Model Penerimaan Teknologi versi
akhir, Model Penerimaan Teknologi II, Model Penerimaan Teknologi
IIT dan rumusan. Konstruk-konstruk yang terdapat dalam setiap Model
Penerimaan Teknologi turut dibincangkan. Aplikasi Model Penerimaan
Teknologi ini dilihat dari penggunaan konstruk yang bersesuaian dalam
konteks kajian tertentu dan ia semakin berkembang seiring dengan
perkembangan teknologi masa kini. Antara konstruk penting yang terdapat
dalam model iniialah konstruk kebergunaan dan kemudahgunaan. Kedua-
dua konstruk ini membentuk niat dan sikap individu untuk menerima dan
menggunakan teknologi dan sistem maklumat. Melalui niat dan sikap yang
dibentuk itu tadi, individu mula menjadikan pengintegrasian teknologi dan
sistem maklumat ini satu realiti. Walaupun Model Penerimaan Teknologi
merupakan teori yang telah digunakan secara meluas namun batasan
dari aspek aplikasi dan ketepatan teori dalam model masih membuka
ruang untuk dikaji. Kajian pada masa akan datang dicadangkan untuk
mengambil kira pembangunan model baru yang seharusnya berasaskan
kepada kekuatan Model Penerimaan Teknologi.

BAB 13 pula memaparkan isu berkaitan dengan keruntuhan moral
dalam kalangan pelajar dan ia juga merupakan antara isu yang kerap
dipaparkan dalam media cetak mahupun media elektronik. Kajian
berkaitan isu ini semakin berkembang dan pengkaji membincangkan isu
ini dari aspek perkembangan moral individu. Perkembangan moral dan
hubungannya dengan keruntuhan moral dibincangkan daripada sudut
Teori Kognitif Sosial. Proses perkembangan moral dijelaskan daripada
aspek kognitif sosial kerana menurut Bandura perkembangan manusia
melibatkan tiga elemen kehidupan yang saling berkait iaitu kognitif, tingkah
laku dan persekitaran sosial. Ketiga-tiga elemen yang dinyatakan wujud
dalam diri setiap individu. Sehubungan itu penulisan ini membincangkan
kepentingan dan hubungan tindak balas kognitif, persekitaran sosial
serta tingkah laku dalam mengawal keruntuhan moral dalam kalangan
pelajar. Penulisan ini juga mengemukakan kepentingan efikasi kendiri
dalam membentuk dan mengawal keruntuhan moral pelajar. Kajian masa
depan berkaitan Teori Kognitif Sosial dan perkembangan moral serta
peranan efikasi kendiri sebagai pengawal kepada keruntuhan moral turut
dibincangkan dalam penulisan ini.

Bab 14 membincangkan Teori Lingkaran Senyap tentang bagaimana
pendapat awam (public opinion) terbentuk. Noelle-Neumann (1974),
seorang sarjana ilmu politik di Jerman, telah mencetuskan idea lingkaran

senyap daripada penyelidikan beliau mengenai tingkah laku pengundi
semasa pilihan raya di Jerman pada tahun 1965. Terdapat empat andaian
utama teoriini. Pertama, kebanyakan manusia takut dipulauatau diasingkan
(fear of isolation) kerana mempunyai pendapat berbeza. Kedua, manusia
memerhati sikap orang di sekeliling mereka dan menyuarakan pendapat
mereka mengikut kehendak publik. Ketiga, seseorang individu akan cuba
memahami apakah pendapat yang boleh diutarakan kepada umum tanpa
mendatangkan kesan pengasingan. Keempat, seseorang individu akan
cenderung mengutarakan pendapat sekiranya pendapat itu sejajar dengan
pendapat majoriti dan akan memendam sesuatu pendapat sekiranya ia
bertentangan dengan iklim pendapat (the climate of opinion). Teori ini juga
menekankan peranan media massa dalam membentuk iklim pendapat
kerana kandungan atau imej media mampu mempengaruhi bagaimana
individu melihat, mentafsir dan menyuarakan pendapat tentang sesuatu
perkara. Teori Lingkaran Senyap dikategorikan sebagai teori kesan media
(media effect theory) yang mempunyai kekuatan dalam memahami faktor
yang menyumbang kepada pembentukan pendapat awam. Namun, teori ini
turut dikritik kerana kekurangan sokongan empirikal dalam menentukan
kesan iklim pendapat dan kesan ketakutan terhadap pengasingan ke atas
ekspresi pendapat, terutamanya di era digital masa kini.

Teori Kecerdasan
Menghadapi Cabaran (AQ)
Adversity Quotient Theory

Mohd Effendi @ Ewan Mohd Matore

Latar Belakang

Kecerdasan Menghadapi Cabaran atau Adversity Quotient (AQ) merupakan
kemampuan seseorang untuk menghadapi cabaran dalam hidup dan
menukarkan cabaran tersebut kepada kejayaan. Penerokaan teori AQ
telah membawa dimensi baharu dalam kehidupan manusia merentas
lapangan. AQ mempunyai empat konstruk iaitu Kawalan, Kepunyaan,
Jangkauan, dan Ketahanan. Setiap konstruk ini berpotensi untuk
meningkatkan prestasi diri seseorang individu selaras dengan peranannya
sebagai peramal kejayaan global. Teori ini mengubah pemikiran seseorang
individu itu agar tidak melihat cabaran sebagai suatu ancaman tetapi
pendorong kejayaan. Sorotan literatur juga menunjukkan wujudnya
perhubungan antara AQ dengan pelbagai jenis kecerdasan utama yang
lain sekaligus memberikan petunjuk bahawa AQ sangat berpotensi untuk
membantu seseorang mengukuhkan kecerdasan lainnya. Selain itu, teori
ini membantu seseorang untuk menilai kemampuan daya tahan mereka
dalam menghadapi cabaran. Kajian lanjutan juga boleh dilakukan dengan
meneroka fungsi AQ secara lebih meluas melalui replikasi kajian yang
berbeza dan perkaitan dengan pembolehubah yang berpotensi.

Pengenalan

Kecerdasan Menghadapi Cabaran atau Adversity Quotient (AQ) telah
diperkenalkan oleh Paul Gordon Stoltz pada tahun 1997 bertujuan untuk
memperkasakan AQ pada peringkat organisasi dan pekerja. Idea AQ ini
terhasil apabila wujudnya persoalan tentang mengapa dua individu yang
memiliki kecerdasan intelek (IQ) dan kecerdasan emosi (EQ) yang sama,
telah mengendalikan cabaran hidup dengan cara yang berbeza (Stoltz,
1997, 2007). Perbezaan ini menunjukkan bahawa seseorang individu
memerlukan suatu faktor istimewa dalam diri mereka dan bukan hanya
sekadar kecerdasan tertentu sahaja. Kita boleh membayangkan bagaimana
seseorang itu boleh mengendalikan cabaran dengan baik dan terus

Teori Restorasi Penumpuan

Attention Restoration Theory
(ART)

Noorlila Ahmad
Pengenalan

Proses urbanisasi yang pesat membangun telah mewujudkan perasaan
keterasingan diri iaitu rasa ketidakterikatan hubungan emosi manusia
terhadap alam semula jadi. Hal ini telah menimbulkan masalah wujudnya
gangguan defisit alam semula jadi akibat kekurangan ruang hijau. Selain
itu, kemajuan sains dan ledakan teknologi di era moden kini dilihat
sebagai satu desakan dan tekanan yang menjadi faktor penyumbang
ramai individu mengalami masalah gangguan emosi. Oleh itu, manfaat
konsep pendedahan alam semula jadi dikatakan berpotensi di dalam
mengurangkan tekanan psikologi dan fisiologi. Selari dengan dakwaan
Teori Restorasi Penumpuan (ART) menekankan aspek keupayaan kognitif
dalam bentuk tumpuan terarah melalui pendedahan alam semula jadi
sebagai satu sumber bantuan psikologikal untuk melawan keletihan
minda. Teori ini mengesyorkan empat ciri pilihan kualiti restorasi yang
dikenalpasti melalui konfigurasi persekitaran yang menyumbang kepada
aspek pengalaman pemulihan. Empat ciri pilihan kualiti restorasi yang
membentuk persekitaran pemulihan iaitu berjauhan, luas, daya tarikan dan
keserasian yang menandakan keperluan bagi individu untuk mengalihkan
tumpuan diri daripada keadaan mendesak untuk seketika. Sehingga kini,
pelbagai kajian masih merujuk kepada teori ART bagi kajian perbandingan
kesan pendedahan alam semula jadi dan kawasan urban serta pilihan
aktiviti di dalam memperolehi kesan restorasi dari aspek kesihatan dan
kesejahteraan.

Feminist Theory

Pengenalan

Gelombang feminisme pertama dapat ditelusuri kembali pada akhir tahun
1800-an dan gelombang kedua adalah pergerakan wanita tahun 1960-an
ketika golongan wanita telah bersatu untuk menyatakan ketidakpuasan
hati mereka terhadap stereotaip peranan gender. Teori feminis adalah
lebih daripada satu konsep yang meliputi skop luas melampaui
pertimbangan gender. Ahli terapi feminis komited terhadap perubahan
sosial dan hubungan kaunseling antara klien dan terapis dikenali sebagai
egalitarian. Mereka juga lebih fokus kepada advokasi dalam masyarakat
dan menggalakkan pelanggan mengambil tindakan sosial. Terdapat empat
pendekatan terhadap teori ini iaitu yang pertama, feminisme liberal
yang menumpukan kepada membantu wanita untuk memecahkan glass
ceiling dan mengatasi kekangan yang ditetapkan pada pola sosialisasi.
Kedua, budaya feminisme menumpukan pada penindasan yang berpunca
daripada penurunan nilai masyarakat terhadap peranan wanita. Ketiganya,
feminisme radikal menekankan pada penindasan kaum perempuan
yang berkisar terhadap sistem patriarki di dalam masyarakat. Terakhir,
matlamat utama feminisme sosialis adalah untuk mengubah masyarakat
secara keseluruhan dan menekankan pada pelbagai penindasan terhadap
wanita. Teori feminis digunakan dalam kebanyakan bidang seperti di
tempat kerja, politik, multikulturalisme, konteks perubatan dan keadilan
sosial. Kritikan yang paling menonjol mengenai teori ini adalah bahawa
ahli terapi feminis tidak mengambil atau menghargai sikap neutral serta
dikenali sebagai penyokong perubahan sosial dalam bidang ketidaksamaan,
pendidikan, kebebasan dan memperkasakan hak-hak wanita. Kelebihan
teori feminis turut mendedahkan jurang di antara gender terutamanya
dalam sektor pekerjaan dan membantu melindungi wanita dan kanak-
kanak dari keganasan dan penderaan. Konsep keadilan sosial dalam
teori ini menggalakkan perubahan alam sekitar, sosial dan politik dalam
masyarakat.

pula, dia menetapkan waktu pulang ke rumah (curfew) yang berasingan
untuk anak perempuan dan anak lelakinya yang berumur sama.

Oleh kerana ahli teori feminis percaya bahawa dunia ini disusun oleh
ketidaksamaan sosial, mereka sering mengumpulkan responden yang
kurang bernasib baik atau kurang diberi perhatian dalam kajian dengan
agenda politik untuk merapatkan jurang ketidaksamaan sosial. Walaupun
ini bermanfaat untuk mengumpul pengalaman yang bermakna daripada
responden yang sering dipinggirkan atau dikecualikan sepenuhnya dari
penyelidikan, sudut pandang individu yang mempunyai status sosial yang
tinggi tidak diberi perhatian di penyelidikan feminis. Ini mengalahkan
tujuan melakukan penyelidikan yang adil, bersikap neutral dan tidak berat
sebelah. Ahli teori sains sosial menegaskan kepentingan memahami semua
aspek tuntutan pengetahuan tanpa mengira kelas sosial atau jika ia dibuat
oleh kumpulan yang mempunyai hak istimewa atau kurang bernasib baik

Kesimpulan

Kaedah penyelidikan feminis pada awalnya berfokus untuk mempelajari
cabaran yang dihadapi oleh wanita. Ia bertujuan untuk meneroka dinamika
sosial dan hubungan dalam masyarakat patriarkal dari sudut pandangan
wanita dan menggunakannya sebagai asas penyelidikannya. Prinsip
mereka sentiasa membawa kepada perubahan sosial dan menghapuskan
jurang jantina dalam masyarakat. Walau bagaimanapun, tidak ada
persetujuan mengenai definisi penyelidikan feminis dan apa langkah-
langkah yang perlu dibuat di dalam penyelidikan feminis. Namun begitu,
terdapat pelbagai kaedah yang telah diperkenalkan dan dibangunkan
oleh penyelidikan feminis yang telah diperluaskan untuk mengambil kira
kumpulan yang sering diskriminasi untuk membawa kepada fenomena
sosial.

Glasser’s Choice Theory

Pengenalan

Teori Pilihan Glasser turut dibincangkan dalam memahami Teori
Pembangunan Kognitif Sosiobudaya Lev Vygotsky (Lev Vygotskys Theory
of Sociocultural Cognitive Development). Teori Lev Vygotsky menekankan
interaksi sosial sebagai proses pembangunan kognitif. Menurut teori ini,
sekiranya interaksi sosial tidak wujud dan tidak berlaku secara afektif,
maka pembangunan kognitif seseorang akan terbantut dan terhalang.
Justeru, Teori Glasser disarankan untuk diaplikasikan bagi memperbaiki
interaksi sosial kerana secara semula jadi kelima-lima keperluan dalam
Teori Glasser memerlukan individu untuk berinteraksi dengan individu
lain (Louis, 2009). Keperluan disayangi dan dipunyai, keperluan kuasa
dan keperluan kelangsungan hidup secara fitrahnya memerlukan interaksi
antara manusia, malah keperluan keseronokan dan keperluan kebebasan
yang boleh didapati secara individu turut melibatkan interaksi bersama
individu lain bagi keseronokan yanglebih maksimum serta kebergantungan
untuk mencari kebebasan. Ini menunjukkan bahawa Teori Glasser dan
Lev Vygotsky saling berkait. Teori Glasser dapat menyediakan platform
penting yang melibatkan interaksi sosial dalam memenuhi kelima-lima
asas keperluan hidup dan kepentingan interaksi ini dapat menyumbang
kepada pembangunan kognitif manusia seperti mana yang ditekankan
dalam Teori Lev Vygotsky.

Andaian Teori

Teori Pilihan Glasser dikenali dalam kalangan sarjana sebagai teori yang
mengandaikan bahawa penyakit mental disebabkan oleh rasa tidak
gembira akibat kegagalan dalam perhubungan (Holland & Walker, 2018)
bagi memenuhi keperluan yang diingini dan bukannya disebabkan oleh
gangguan fungsi otak (Legorburu, 2012; Rouhollahi, 2016). Ini kerana,
manusia secara genetik adalah makhluk sosial yang saling memerlukan
antara satu sama lain. Glasser turut mengandaikan bahawa semua

fitrah manusia sebagai makhluk sosial. Teori juga dilengkapi dengan
rawatan Realiti Terapi sebagai mekanisme yang dapat digunakan dalam
sesi kaunseling.

Walaupun teori ini sering dibincangkan dalam bidang psikologi, kaunseling
dan pendidikan, namun penulis percaya andaian teori yang dilihat praktikal
serta fleksibel ini tidak hanya terhad dalam bidang tertentu sahaja. Lima
asas keperluan hidup dan prinsip-prinsip yang diutarakan termasuk
7 Tabiat Penyayang yang diketengahkan relevan untuk diaplikasikan
dan dibincangkan dalam bidang sains sosial lain seperti bidang teologi,
kemasyarakatan, etnisiti, multi budaya dan sains politik.

Konstruktivis Sosial

Social Constructivist Learning
Theory

Pengenalan

Teori pembelajaran konstruktivis sosial diperkenalkan oleh Lev Vygotsky
(1978) di mana beliau melihat pembelajaran sebagai satu proses sosialisasi
dan pembudayaan melalui interaksi dengan orang lain yang lebih
berpengetahuan (The More Knowledgeable Other) dalam usaha mencapai
objektif pembelajaran. Teori pembelajaran sosial ini menekankan
kepentingan interaksi berasaskan rakan sebaya dan perkongsian
pengetahuan dalam pembinaan pengetahuan dan pemahaman individu.
Tema The More Knowledgeable Other ini atau MKO menunjukkan bahawa
pelajar boleh belajar dari orang lain yang mempunyai pemahaman yang
lebih baik atau keupayaan yang lebih tinggi dalam tugas, proses, atau
konsep tertentu. MKO biasanya adalah seorang guru, jurulatih, pensyarah
atau orang dewasa lain tetapi MKO juga boleh datang dari rakan-rakan
mereka atau orang yang lebih muda. Walau bagaimanapun, MKO tidak
semestinya dalam bentuk manusia.

Dalam konteks beberapa kajian yang melibatkan teknologi pembelajaran,
MKO boleh dalam bentuk penggunaan aplikasi Teknologi Maklumat
dan Komunikasi (TMK) seperti komputer, telefon bimbit dan lain-lain
di mana ia dipercayai boleh membantu membekalkan pengetahuan serta
kefahaman yang dibina melalui interaksi yang berlaku antara manusia
dan teknologi. Satu lagi tema untuk menggambarkan teori Vygotsky ini
adalah konsep perancah (scaffolding) yang merupakan Zone of Proximal
Development (ZPD). Vygotsky menamakan ZPD sebagai jarak antara tahap
perkembangan sebenar dengan tahap pembangunan yang berpotensi di
bawah bimbingan orang dewasa atau dengan kerjasama rakan-rakan yang
lebih berkemampuan (Vygotsky, 1978). Dalam erti kata lain, ZPD adalah
jarak antara apa yang dapat dilakukan oleh pelajar sendiri (peringkat
pakar) dengan apa yang dapat dicapai dengan sokongan rakan sebaya
atau pengajar yang berpengetahuan atau berkemampuan. ZPD membantu
untuk mewujudkan kelas yang menarik dan mencabar kerana pelajar
diberi tugas yang tidak membosankan dan tidak hanya memenubhi tahap

71

Teori dalam Sains Sosial_Kritikan Aplikasi.indd 71 @ 17/11/2020 10:58:44 AM



Teori Pembelajaran Konstruktivis Sosial

Bibliografi

Brindley, J. E., Walti, C., & Blaschke, L. M. (2009). Creating effective
collaborative learning groups in an online environment.
International Review of Research in Open and Distance Learning,
10(3), 1-18.

Bruner, J.S. (1970). The growth and structure of skill. Mechanisms of motor
skill development, 63-94. London: Academic Press.

Bruner, J. (1999). Folk pedagogies. Learners and pedagogy, 1, 4-20.

Brush, T., & Saye, J. (2002). A summary of research exploring hard and
soft scaffolding for teachers and students using a multimedia
supported learning environment. The Journal of Interactive Online,
1(2), 1-12.

Cullen, R., Kullman, J., & Wild, C. (2013). Online collaborative learning
on an ESL teacher education programme. ELT Journal, 67(4), 425-
434,

Holton, D., & Thomas, G. (2001). Mathematical interactions and their
influence on learning. In Perspectives on practice and meaning

in mathematics and science classrooms (pp. 75-104). Springer,
Dordrecht.

Holton, D., & Clarke, D. (2006). Scaffolding and metacognition. Journal
of Mathematical Education in Science and Technology, 37(2), 127-
143.

Janssen, J., & Wubbels, T. (2018). Collaborative learning practices:
teacher and student perceived obstacles to effective student
collaboration. Cambridge Journal of Education, 48(1), 103-122.

Knouzi, I., Swain, M., Lapkin, S., & Brooks, L. (2010). Self-scaffolding
mediated by languaging: microgenetic analysis of high and low
performers. International Journal of Applied Linguistics, 20(1), 23-
49.

Koole, M. L. (2009). A model for framing mobile learning. Mobile learning:
Transforming the delivery of education and training, (p. 39).

Moallem, M. (2003). An interactive online course: A collaborative design
model. Educational Technology Research and Development, 51(4),
85.

83

Teori dalam Sains Sosial_Kritikan Aplikasi.indd 83 @ 17/11/2020 10:58:45 AM



®

Teori dalam Sains Sosial Kontemporari Kritikan dan Aplikasi

Muhammad Ridhuan Tony Lim Abdullah. (2014). Development of Activity-
based Learning Implementation Model for Undergraduate English
Language Learning. (Doctoral dissertation). Retrieved from:
studentsrepo.um.edu.my

Norazlin Muhd. R, & Siti Rahaimah, A. (2019). Practice of Fostering 4Cs
Skills in Teaching and Learning. International Journal of Academic
Research in Business and Social Sciences, 9(6), 1021-1035.

Palincsar, A. S. (2005). 12 Social constructivist perspectives on teaching
and learning. An introduction to Vygotsky, 285.

Sabri Ahmad, & Tengku Azwawi (2006). Isu-isu dalam pendidikan
matematik. Utusan Publications.

Salmon, G. (2004). E-moderating: The key to teaching and learning online.
London and New York: Routledge Falmer.

Siemens, G. (2005). Connectivism: Learning theory for the digital age.
International Journal of Instructional Technology and Distance
Learning, 2(1).

Smagorinsky, P. (2007). Vygotsky and the social dynamics of classrooms.
English Journal, 61-66.

Stojkovski, T. (2010). Computer-mediated learning in a social constructivist
environment.

Vygotsky, L. S. (1978). Mind in Society. Memory, Mind in Society, 381~
381. http://doi.org/(Original manuscripts [ca. 1930-1934])

Wah, W. K., Khairuddin Mohamed, Maridah Alias, Rashinawati Abd
Rashid, & Azlina Ahmad. (2013). Kanak-Kanak Keperluan Khas.
In W. K. Wah (Ed.), Perkembangan Kanak-Kanak. Selangor:
Oxford Fajar.

Wood, D., Bruner, J. S., & Ross, G. (1976). The role of tutoring in problem
solving. Journal of Child Psychology and Psychiatry, 17(2), 89-100.

Yelland, N., & Masters, J. (2007). Rethinking scaffolding in the information
age. Computers and Education, 48(3), 362-382.

84

Teori dalam Sains Sosial_Kritikan Aplikasi.indd 84 @ 17/11/2020 10:58:45 AM



Teori Kognitif Harvey untuk
Insomnia

Harvey’s Cognitive Theory of
Insomnia

Fatanah Ramlee

Masalah gangguan tidur atau lebih dikenali sebagai insomnia ialah salah
satu kecelaruan psikologi yang paling kerap berlaku dalam kalangan
masyarakat. Insomnia bukan sahaja mempunyai kesan negatif kepada
kesihatan fizikal dan mental, malah ia turut menjejaskan hubungan sosial,
fungsi kognitif serta produktiviti di tempat kerja. Teori Kognitif Harvey
untuk Insomnia telah dikemukakan oleh A. G. Harvey yang memberi fokus
kepada proses kognitif dalam berlakunya insomnia (Harvey, 2002). Teori
ini mencadangkan bahawa aktiviti kognitif yang berlebihan (contohnya
kerisauan berlebihan kerana tidak mendapat tidur yang mencukupi) akan
menyebabkan kerangsangan autonomik (autonomic arousal) dan tekanan
emosi (emotional distress). Kebimbangan berlebihan juga memberi impak
negatif kepada penghidap insomnia. Teori ini turut mengandaikan bahawa
insomnia ialah proses penyakit yang berlaku 24 jam (siang dan malam).
Teori ini banyak digunakan dalam kajian-kajian untuk memahami
masalah insomnia, rawatan dan pemulihan (Harvey, Tang & Browning,
2005; Ramlee, Afolalu & Tang, 2016; Tang, Schmidt & Harvey, 2007). Bab
ini akan mengupas dengan lebih lanjut komponen Teori Kognitif Harvey,
bidang kajian yang relevan, kelebihan dan kritikan terhadap teori ini.

Pengenalan

Secara umumnya manusia memperuntukkan 1/3 daripada kehidupan
harian untuk tidur. Akan tetapi ada individu yang tidak mendapat
tidur mencukupi dan berkualiti seperti yang diharapkan. Mereka ini
mengalami masalah gangguan tidur yang dikenali sebagai insomnia.
Insomnia berlaku apabila penghidapnya mengalami kesukaran untuk
tidur, kesukaran mengekalkan tidur dan/atau terjaga di awal pagi dengan
kesukaran untuk kembali tidur semula dan kesukaran-kesukaran tersebut
tetap berlaku walaupun mempunyai peluang yang mencukupi untuk
tidur (American Psychiatric Association, 2013). Antara ayat yang selalu
kedengaran daripada penghidapnya ialah “Saya tidak boleh tidur!”, “Saya

dalam kalangan mereka yang mempunyai pelbagai penyakit dan
mengambil ubat kerana secara tidak langsung boleh mengganggu pola
tidur. Secara umumnya, tidur bersifat universal dan insomnia juga berlaku
dalam kalangan masyarakat baik di Malaysia mahupun luar negara. Oleh
demikian, Teori Kognitif Harvey untuk insomnia juga boleh diaplikasi ke
dalam konteks masyarakat di Malaysia. Akan tetapi, pengaplikasian teori
ini masih tidak meluas di Malaysia. Antara langkah yang mungkin boleh
dilakukan untuk meluaskan pengaplikasiannya di Malaysia ialah para
pengkaji dan ahli psikologi klinikal boleh bekerjasama memperkenalkan
teori ini dengan membina modul intervensi insomnia berdasarkan Teori
Kognitif Harvey dan membuat kajian rintis menguji modul intervensi ini
dalam kalangan penghidap insomnia di Malaysia.

Kesimpulan

Teori Kognitif Harvey untuk insomnia jalah satu pendekatan kognitif
yang boleh diaplikasikan dalam memahami proses pengekalan insomnia
dan rawatan. Dengan memahami proses kognitif yang berlaku pada
waktu malam dan siang berupaya untuk menjadi bahan modifikasi untuk
rawatan insomnia. Walaupun teori ini telah digunakan dengan meluas
dalam bidang kajian dan rawatan tidur di luar negara, teori ini mempunyai
potensi untuk diterokai, diuji dan diadaptasikan kedalam konteks
masyarakat di Malaysia.

Teori Kognitif Sosial:
Manusia sebagai

Ejen Perubahan

Social Cognitive Theory:
Human as a Change Agent

Rusyda Helma Mohd

Pengenalan

Kemampuan kognitif manusia sering dilihat sebagai satu fungsi yang
kurang penting dalam menentukan tingkahlaku. Sarjana-sarjana dalam
bidang sains tingkahlaku sering meletakkan faktor persekitaran sebagai
penentu utama dalam penghasilan tingkahlaku manusia (Watson, 1913).
Namun begitu, perkara ini seringkali diperdebatkan dan perkaralain seperti
peranan individu itu sendiri seperti kemampuan kognitif diketengahkan
dalam usaha memahami tingkahlaku manusia (Vansteenwegen etal., 2005).
Oleh itu, sarjana tingkahlaku mula membincangkan pengaruh faktor
manusia itu sendiri seperti kepelbagaian yang terdiri daripada motivasi,
sikap mahupun personaliti (Hogben & Byrne, 1998). Peranan manusia itu
bukan lagi dilihat sebagi faktor sekunder tetapi adalah faktor utama dalam
memandu tingkahlaku seseorang individu itu (Bandura, 1999). Faktor
motivasi seperti keyakinan diri dilihat sebagai faktor paling utama dalam
penghasilan tingkahlaku di samping faktor persekitaran yang lain seperti
sokongan, hukuman mahupun penghargaan (Constantinou, Panayiotou,
Konstantinou, Loutsiou-Ladd & Kapardis, 2011). Kesemua faktor ini
dilihat mempunyai pengaruh terhadap tingkahlaku namun dalam kadar
dan magnitud yang berbeza. Justeru, bab ini akan membincangkan secara
terperinci berkenaan pengaruh kognitif dan persekitaran dalam penentuan
tingkahlaku.

Manusia Sebagai Agen Pengubah

Teori Pembelajaran Sosial memberi sumbangan yang tidak ternilai
kepada bidang penyelidikan tingkah laku dengan memperkenalkan fungsi
kognitif, pembelajaran dwi cara dan peranan peneguhan serta hukuman
dalam proses pembelajaran (McAleer, 1975). Walau bagaimanapun, selepas
beberapa siri penyelidikan dan penerokaan baru dalam bidang tersebut,
Albert Bandura memperkenalkan cabang teori pembelajaran sosial yang
dinamakan Teori Kognitif Sosial pada tahun 1989 (Bandura, 1989a).

Teori Analisis dan
Pembangunan Institusi
Institutional Analysis and
Development (IAD)

Nazirah Mohamad Abdullah
Muhammad Hafiz Mohd Yatim

Pengenalan

Teori Analisis dan Pembangunan Institusi atau Institutional Analysis
and Development (IAD) adalah salah satu teori untuk mencapai amalan
perancangan pihak berkepentingan yang berkesan. Institusi adalah sistem
peraturan (formal dan / atau tidak formal) yang ditakrifkan oleh rangka
untuk membangunkan interaksi manusia. Institusi ditakrifkan sebagai
badan teratur yang disusun oleh undang-undang dan strategi pengurusan
yang boleh mempengaruhi keputusan yang dibuat oleh tindakan tertentu
(Ostrom, 1986). Oleh itu, Analisis dan Pembangunan Institusi ditakrifkan
sebagai satu set analisis untuk merekabentuk dan membentuk interaksi
susunan institusi dengan tingkah laku manusia (Cole, 2014). Selain itu,
susunan ini merujuk kepada keupayaan institusi untuk membentuk dan
melaksanakan dasar tertentu serta elemen strategik tadbir urus (Ostrom,
2009). Teori ini menghubungkan antara institusi yang akan membawa
kepada pengurusan yang mampan berdasarkan peraturan yang digunakan.

Teori Analisis dan Pembangunan Institusi telah membangunkan analisis
masalah tindakan kolektif yang melibatkan struktur sosial, jawatan,
dan peraturan untuk memahami tingkah laku institusi serta perubahan
selama satu masa untuk menjamin kelestarian pelan pembangunan pihak
berkepentingan. Namun bergitu, tekanan kepada pihak berkepentingan
adalah tertumpu kepada pengaturan institusi terutamanya untuk
amalan perancangan untuk memastikan setiap pihak berkepentingan
dapat berkomunikasi dan bekerjasama secara bersepadu sebagai satu
pasukan. Lebih penting lagi, kerana keperluan untuk melibatkan semua
pihak berkepentingan dalam kelompok yang sama di bawah pengurusan
berpusat adalah kritikal untuk disatukan di dalam amalan perancangan.
Teori Analisis dan Pembangunan Institusi dilihat dapat memberi kesan
kepada penglibatan pelbagai pihak berkepentingan dengan mencipta
interaksi antara institusi. Teori Analisis dan Pembangunan Institusi juga

Teori Aktiviti Budaya-
Sejarah (TABS)
Cultural-Historical Activity
Theory (CHAT)

Nor Asiah Mohamad@Razak

Pengenalan

Teori Aktiviti Budaya-Sejarah (TABS) atau Cultural-Historical Activity
Theory (CHAT)-diperkenalkan oleh Engestrom (1987) dengan mengubah
konsep “Teori Aktiviti’ Leontev menjadi model ‘sistem aktiviti’ berbentuk
diagram. Namun, CHAT adalah teori yang mempunyai sejarah
pembangunannya tersendiri. Oleh itu, bab ini membincangkan sejarah
pembangunan CHAT untuk memahami mengapa dan bagaimana CHAT
dapat digunakan dalam penyelidikan. Seterusnya, kelemahan generasi
pertama dan kedua dalam sejarah pembangunan teori ini, sehingga
tercetusnya generasi ketiga atau CHAT dibincangkan dengan terperinci.
Pelbagai kajian dalam generasi kedua telah merujuk Teori Aktiviti sebagai
AT (Lim & Hang, 2003; Goodnough, 2016; Gregorcic et al., 2017) dan
dalam generasi ketiga, Teori Aktiviti dirujuk sebagai CHAT (Daniels &
Warmington, 2007; Ivey & Johnston, 2015). Bab ini juga menerangkan
tentang konsep CHAT yang dibincangkan secara meluas dalam sorotan
literatur dan biasa diguna pakai dalam penyelidikan terutamanya
melibatkan teknologi pendidikan.

Implikasi dari bab ini adalah pembaca dapat menggunakan CHAT dalam
penyelidikan seperti penyelidikan ICT dalam pendidikan bagi mengkaji
aktiviti manusia yang dipengaruhi oleh persekitaran sosialnya. Contoh,
mengkaji pelajar dan guru dalam mengintegrasikan ICT di kelas mahupun
di sekolah yang dipengaruhi oleh pelbagai aktiviti dan komuniti yang
terlibat dalam aktiviti tersebut. Dengan menggunakan CHAT, ia dapat
membantu penyelidik melakukan penyelidikan secara terperinci dengan
menggunakan analisis sistem aktiviti (ASA) sebagai metodologi bagi
pengumpulan data dan analisis secara menyeluruh.

dengan hanya satu sistem. Dalam erti kata lain, adakah kebarangkalian
wujud penyelidik menolak sesuatu keadaan kerana perspektifnya berbeza
sekiranya dia berusaha untuk membina semula perspektif pemikiran
dialektik dalam aktiviti penyelidikannya.

Teori Tingkah Laku
Terancang
Theory of Planned Behavior

Khadijah Muda

Pengenalan

Teori Tingkah laku terancang dalam bahasa inggerisnya adalah Theory of
Planned Behavior. Teori ini dibangunkan oleh Ajzen (1985, 1987, 1991)
kesinambungan daripada teori tindakan beralasan (Theory of Reasoned
Action) yang telah dibangunkan oleh Fishbein dan Ajzen (1975) dan Ajzen
dan Fishbein (1980). Teori ini menerangkan tentang tingkah laku manusia
ditentukan oleh keinginan dan kawalan tingkah laku yang dirasakan.
Manakala keinginan pula ditentukan oleh tiga komponen iaitu sikap,
norma subjektif dan kawalan tingkah laku. Kelebihannya, teori ini banyak
digunakan dalam pelbagai kajian terutama dalam menjangkakan tingkah
laku individu yang terlibat dengan gejala sosial, tingkah laku negatif dan
posistif. Kekurangannya, ramai pengkritik menyatakan bahawa lebih
banyak lagi faktor yang boleh dipertimbangkan dalam teori ini.

Teori lebih mengukur kepada ukuran kognitif dan tidak mengukur
keperluan serta emosi seseorang. Sebagai contoh seseorang yang sangat
sukakan makanan laut, namun pada ketika dia sangat kenyang dia tetap
akan menolak makanan laut jika dipelawa untuk makan. Begitu juga
dengan emosi, seseorang yang berniat untuk bertoleransi dengan kaum
lain mungkin bertindak tidak bertoleransi apabila emosinya pada ketika
itu sedang marah.

Teori tingkah laku terancang atau dalam Bahasa Inggerisnya adalah
Theory of Planned Behavior dibangunkan oleh Ajzen (1985, 1991), hasil
kesinambungan daripada teori tindakan beralasan (Theory of Reasoned
Action). Teori tindakan beralasan adalah teori yang dipelopori oleh
Fishbein dan Ajzen (1975) dan Ajzen dan Fishbein (1980).

seperti tiba-tiba di hadapan kita berlaku kemalangan. Secara spontan
pasti kita akan membantu individu yang ditimpa musibah di hadapan kita
tanpa perlu memikirkan keinginan untuk bertingkah laku. Sebagaimana
menurut Imam Ghazali (1988), akhlak atau tingkah laku adalah tentang
keadaan yang ada dalam jiwa dan daripadanya terbit perbuatan dengan
mudah tanpa memerlukan pemikiran dan penelitian.

Kesimpulan

Teori tingkah laku terancang ini sangat bermanfaat kerana dapat memberi
panduan kepada penyelidik untuk menjangkakan perlakuan atau tindakan
seseorang terhadap sesuatu perkara. Walau bagaimanapun kita tidak
dapat menilai personaliti seseorang terhadap tingkah laku luaran yang
dilakukannya kerana kita tidak tahu bagaimana dalamannya. Menurut
Imam Ghazali (1988), tingkah laku atau akhlak seseorang dilakukan secara
spontan tanpa memerlukan niat. Ini berlawanan dengan teori tingkah laku
terancang kerana teori ini melihat niat atau keinginan mempengaruhi
tingkah laku manusia. Dalam teori tingkah laku terancang, tingkah laku
seseorang dipengaruhi oleh keinginan dan kemampuan untuk melakukan
sesuatu. Manakala, keinginan pula banyak dipengaruhi oleh sikap dan
persepsi orang penting dalam hidupnya terhadap tindakan yang ingin
atau tidak ingin dilakukan. Kesimpulan daripada teori ini, secara asasnya
boleh digunakan untuk menjangkakan tindakan seseorang, namun masih
banyak faktor yang perlu dikenal pasti dari aspek emosi dan spiritual untuk
memastikan ketepatan jangkaan tingkah laku individu.

Teori Sistem Ekologikal
Ecological System Theory

Asbah Razali
Siti Nor Azhani Mohd Tohar

Pengenalan

Latar belakang Bronfenbrenner (1979) yang membesar di kawasan seluas
3,000 ekar tanah ladang di New York menjadikan dirinya memahamikonsep
ekologikal dan mengaitkannya dengan pembangunan manusia. Bapanya
adalah seorang ahli neuropatologi dengan ijazah perubatan dan PhD
dalam zoologi, merupakan orang yang memberi pengaruh yang signifikan
kepada dirinya. Bronfenbrenner (1979) menyatakan bapanya memerhati
kejadian alam semula jadi dengan menunjukkan saling kebergantungan
yang berfungsi antara organisma hidup dan persekitarannya. Ibunya juga
memberikan pengaruh kepada dirinya kerana sering kali menceritakan
kenangan zaman kanak-kanaknya dan akan bercerita tentang kehidupan
seorang ahli psikologi yang hebat. Beliau juga menjalankan kajian dalam
konteks silang budaya seperti masyarakat luar bandar di Amerika Syarikat,
Kanada, Barat Eropah, Israel dan Republik China sebagai pengaruh
signifikan yang amat penting. Dengan mengkaji kehidupan dalam
pelbagai konteks budaya, beliau menyaksikan perbezaan persekitaran yang
menghasilkan perbezaan sifat manusia sebagaimana yang dinyatakannya
iaitu proses penghasilan manusia itu berubah mengikut tempat dan waktu
(Bronfenbrenner, 1979).

Bronfenbrenner kemudiannya menjadi Profesor Emeritus dalam bidang
pembangunan manusia dan psikologi di Cornell University dan pakar
psikologikanak-kanak yang terkenal di dunia sertasangat dihormati(Cairns
& Cairns, 1995; Foster & De Caro, 1991). Pada tahun 1994, Pusat Kursus
Kehidupan Ekologikal Kolej Universiti Cornell telah dinamakan semula
sebagai Pusat Kursus Kehidupan Bronfenbrenner sebagai penghormatan
kepada beliau. Bronfenbrenner telah dianugerahkan sebagai salah seorang
saintis yang terkenal di dunia oleh Persatuan Psikologi Amerika pada
tahun 1993. Beliau juga mengasaskan program Head Start di Amerika
Syarikat, sebuah program intervensi awal yang direka untuk memastikan
kanak-kanak berjaya di peringkat persekolahan. Ekologikal perkembangan

Kesimpulan

Kesimpulannya, teori ekologikal yang dibentuk oleh Bronfenbrenner
banyak menyumbang ke arah pemahaman berkaitan dengan peranan
dan tingkah laku individu berkenaan konteks persekitaran mereka pada
tahap yang berbeza-beza. Walaupun terdapat teori lain yang mencabar dan
menentang teori ekologikal, namun teori ini merupakan titik permulaan
kepada perkembangan individu dan kepercayaan bahawa pembangunan
tidak boleh wujud tanpa penglibatan pengaruh individu yang lain. Ada
individu, sehingga satu tahap, melihat masalah orang lain sebagai satu
peluang.

Model Penerimaan
Teknologi

Technology Acceptance Model
(TAM)

Nurul Shahhida Abu Bakar
Siti Mistima Maat

Pengenalan

Penggunaan teknologi dan sistem maklumat adalah tidak asing lagi
pada masa kini. Namun begitu, perkembangan globalisasi, liberalisasi,
pengantarabangsaan dan perkembangan teknologi serta sistem maklumat
adalah antara cabaran yang dihadapi negara pada abad 21 kini (Mbodila,
Jones & Muhandji, 2013; Meenakshi, 2013; Siti Hajar & Suguneswary;,
2016). Bidang pendidikan adalah antara sektor yang perlu berdaya saing
dengan perubahan teknologi dan sistem maklumat bagi memastikan sistem
pengajaran dan pembelajaran yang berkesan (Buabeng-Andoh, 2012).
Terdapat pelbagai teori dan model yang digunakan dalam pelbagai bidang
kajian untuk menjelaskan penerimaan dan pengaplikasian teknologi dan
sistem maklumat ini seperti yang tertera di Jadual 12.1.

Jadual 12.1. Senarai Teori dan Model Sumber

Teori dan Model Pengasas (Tahun)

Teori Penyebaran Inovasi (Theory of Diffusion ~ Rogers (1995)
of Innovations, DIT)

Teori Teknologi Tugas Patut (Theory of Task- ~ Goodhue dan

technology Fit) Thompson (1995)
Teori Aksi Bersebab (Theory of Reasonable Fishbein dan Ajzen
Action, TRA) (1975)

Teori Tindakan Terancang (Theory of Planned  Ajzen (1985, 1991)
Behaviour, TPB)

baru yang seharusnya berasaskan kepada kekuatan Model Penerimaan
Teknologi.

Justeru, Model Penerimaan Teknologi ini dapat menggambarkan
penerimaan individu terhadap teknologi yang seterusnya menggalakkan
penggunaan teknologi dan sistem maklumat. Ini adalah sejajar dengan
keperluan model sebagai kerangka umum dalam menerangkan konsep
atau pemboleh ubah sesuatu kajian. Potensi Model Penerimaan Teknologi
ini dijangkakan berkembang pada masa akan datang bagi para pengkaji
mengkonsepsi, membezakan dan menggabungkan model teknologi
berserta teori yang banyak dipengaruhi oleh penggunaan teknologi pada
masa lepas, kini dan akan datang.

Peranan Teori Kognitif
Sosial dalam Membentuk
Tingkah Laku Individu
The role of Social Cognitive
Theory in shaping human
behavior

Ruhaiza Padzil

Pengenalan

Elemen kognitif dan sosial merupakan sumber utama dalam membentuk
motivasi, emosi dan tindakan individu (Bandura 2001; Prati, 2012; Tudge
& Winterhoff, 1993). Motivasi, emosi dan tindakan manusia terbentuk
melalui dorongan dalaman dan dorongan luaran. Kognitif adalah
komponen dalaman individu manakala sistem sosial adalah komponen
luaran. Kognitif merupakan interaksi mental berkaitan dengan pemikiran
dan keupayaan individu untuk memproses maklumat diterima sesuai
dengan apa yang dialami oleh indivisu tersebut (De Stobbeleir, Asford &
Buyens, 2011; Heiphetz & Young, 2014; Keltner, n.d.; Leenders & Brugman,
2005). Maklumat diperolehi oleh individu membantu individu membina
kefahaman dan pengetahuan berkaitan sesuatu perkara baru. Bagi
meneroka proses membina pengetahuan dan kefahaman, fungsi kognitif
kepada diri individu perlu dikenal pasti. Bandura (1973) menyenaraikan
lima kemampuan kognitif individu. Lima kemampuan tersebut ialah:

1. Keupayaan menterjemahkan simbol. Simbol dibincangkan dalam
kajian ini merujuk kepada bahasa dan pengalaman yang dialami
oleh individu. Individu mengkodkan maklumat dengan cara
menvisualisasikan maklumat dalam kotak fikiran mereka. Semasa
proses visualisasi individu mengumpul maklumat dan menjana fikiran
berdasarkan maklumat yang diterima. Proses visualisasi maklumat
dalam kotak fikiran menjadikan individu seorang yang aktif berfikir
dan mempunyai kemampuan membuat penilaian terhadap maklumat
yang diterima. Kefahaman terhadap maklumat diterima adalah
penting kerana melalui maklumat tersebut individu cenderung untuk
menginterpretasikan tindakan mereka. Sehubungan dengan itu adalah
sangat penting untuk individu menerima maklumat sesuai dengan
peringkat umur dan kemampuan fikiran mereka.

Pengenalan

The Spiral of Silence Theory, diterjemahkan sebagai Teori Lingkaran
Senyap, merupakan salah satu teori komunikasi yang memberi fokus
kepada pembentukan pendapat awam. Secara umum, pendapat awam
adalah pandangan individu yang diluahkan kepada umum. Para sarjana
telah banyak membahaskan definisi pendapat awam. Lowell (1913)
mendefinisikan pendapat awam sebagai pandangan yang dikemukakan
kepada orang ramai yang akan bercakap dan berbincang tentang isu
tersebut sehingga pandangan seseorang individu akan mempengaruhi
pendangan individu lain. Terdapat juga sarjana yang menyatakan pendapat
awam adalah tahap persefahaman yang dibentuk daripada pendedahan
kepada sumber maklumat (Walter, 1922) seperti ucapan awam, komen
editorial dan penerbitan. Secara ringkasnya, pendapat awam adalah satu
agregat kumpulan pendapat individu (Rimmer & Howard, 1990). Proses
pembentukan pendapat awam menurut kebanyakan sarjana adalah
berbentuk rasional yang memerlukan pemikiran dan pendirian individu
terhadap sesuatu isu.

Pengasas Teori Lingkaran Senyap iaitu Noelle-Neumann (1974), seorang
sarjana ilmu politik di Jerman, walau bagaimanapun telah memberi
perspektif baru kepada definisi pendapat awam. Beliau mendefinisikan
pendapat awam sebagai sesuatu pandangan yang individu fikir selamat
untuk diluahkan kepada umum. Noelle-Neumann (1974, 1984)
menyatakan peramal utama kepada ekspresi pendapat awam bukanlah
agregat informasi tertentu tetapi persepsi individu terhadap apa yang orang
lain fikir dan percaya. Apabila individu menjangkakan pendapat mereka
tentang sesuatu isu adalah pendapat majoriti, mereka akan lebih berani
untuk bersuara berbanding dengan mereka yang merasakan pendapat
mereka adalah pendapat minoriti. Manakala, mereka yang mendapati
pendapat mereka cenderung kepada pandangan golongan minoriti akan
menahan diri daripada menyuarakannya dan proses mendiamkan diri ini

